
• O‘zbekiston kasaba uyushmalari Federatsiyasi nashri 

• Gazeta 1991-yil 21-martdan chiqa boshlagan

Yurt taraqqiyoti yo‘lida birlashaylik!

Кун
нафаси

32 поғона
 юқорига

Ookla компаниясининг 
speedtest.net сервиси 2024 
йил январь ойи натижала-
рига оид янги маълумот-
ларни эълон қилди.

Унга кўра, мамлакати-
миз мобиль интернет тез-
лиги бўйича 4 поғона юқо-
рилаб, ўсиш қайд этди. Бу 
билан Ўзбекистон 2023 
йилнинг бошидан жо-
рий йил ҳолатига кўра 32 
поғона юқорилади.

2 миллион 
долларлиК 

Келишув
Ҳиндистонда бўлиб ўт-

ган «Acrex India-2024» 
халқаро кўргазмасида Ўз-
бекистон вакиллари янги 
ҳамкорлар билан экспорт 
келишувига эришди.

40 дан зиёд давлат ишти-
рокидаги совутиш, иситиш, 
вентиляция ва интеллектуал 
қурилиш технологияларига 
бағишланган мазкур кўргаз-
мада «Ўзэлтехсаноат» уюш-
маси аъзоси, «Infinity Copper 
Group» (ICG) компанияси 
мисдан тайёрланган юқори 
қийматли буюмларни на-
мойиш этди.  

Самарали музокара нати-
жасида «ICG» делегацияси 
ва Ҳиндистоннинг икки ком-
панияси ўртасида англашув 
меморандуми имзоланди. 
Келишув доирасида мамла-
катимиздан ушбу давлатга 
қиймати 2 миллион доллар-
лик маҳсулот етказиб бери-
ладиган бўлди.  

онГ ЎЗГарГан, 
ИШОНЧ ОРТГАН
Президентимизнинг андижон вилоятига 

ташрифидан кейинги ўйлар

«Ишонч телефони»,  
яъни «Call-center»га 
мамлакатимизнинг  
турли  ҳудудларида,  

олис  ва  чекка  
қишлоқларида  

яшаётган хотин-
қизлар  ўз  

муаммолари  бўйича  
исталган  вақтда  

мурожаат  қилиш-
лари  мумкин.

Ўзбекистон касаба 
уюшмалари 

федерациясида 
куну тун фаолият 

кўрсатадиган қисқа 
рақамли

12 11

Иқлим

Юртимиз бўйлаб 20-23 февраль кун-
лари қандай об-ҳаво кутилмоқда?

«Ўзгидромет» хабарига кўра, ўтган 
ҳафта охирида Ўзбекистон ҳудудига ки-
риб келган совуқ ҳаво массаси ўз таъ-
сирини сақлаб туради.

Ҳафта давомида ҳаво ҳарорати асо-
сан кечалари -3...-8 даража, шимолда 
-7...-12 даража, баъзи жойларда -16 да-
ражагача, кундуз кунлари 19-20 фев-
ралда -3...+2 даража, 21-23 февралда 
+0...+5 даража атрофида бўлади.

21-23 февраль кунлари асосан ёғин-
гарчиликсиз об-ҳаво бўлиши кутил-
моқда.

Республика бўйича баъзи жойларга 
туман тушади. Шамол шимоли-шарқ-
дан 7-12 м/с тезликда эсади. Йўлларда 
яхмалак кузатилади.

Тоғли ҳудудларда вақти-вақти билан 
қор ёғади. Қор кўчиши хавфи бор.

Қор,
СовуҚ, 

муЗлама…

3-саҳифада ўқинг

Эъзоза УМУРЗОҚОВА олган сурат

Ўзбекистон Республи-
каси Президенти Шавкат 
 Мирзиёев 19 февраль куни 
Россия Федерацияси Ҳуку-
мати Раисининг ўринбосари 
– саноат ва савдо вазири, 
Иқтисодий ҳамкорлик бўйи-
 ча Ҳукуматлараро қўшма 
комиссия ҳамраиси Денис 
Мантуров бошчилигидаги 
делегацияни қабул қилди.

Президент Шавкат 
Мирзиёев 19 февраль куни 
ҳудудларда иқтисодий 
ўсишни таъминлаш, паст 
қувватда ишлаётган кор-
хоналарни қўллаб-қувват-
лашга оид таклифлар тақ-
димоти билан танишди.

Шавкат Мирзиёев
 россия 

Федерацияси 
делегациясини 

қабул қилди

тараққиёт учун 
таклиФлар
 тақдиМоти

Маъмура Йўлдошева Юнусобод 
туманидаги «Оқтепа» маҳалласида 
яшайди. Турмуш ўртоғи билан тўрт 
ўғил, бир қизни тарбиялаб, вояга ет-
казди. Аммо бир кам дунё деганлари-
дек, ая ёшлигида юз берган бир воқе-
адан таъсирланиб, тили дудуқланиб қо-
лади. Боз устига, кейинчалик туғилган 
беш фарзанднинг иккиси – бир қизи ва бир 
ўғлига  ҳам бу дард ҳамроҳ бўлди. Оқибатда, 
уларнинг ҳаётда ўз ўрнини топиши қийин 
кечди. Айни пайтда оилали ва фарзандлари бор, 
аммо маҳаллада кам таъминланган оила сифатида 
рўйхатда туришади. 

Яқинда маҳалла вакиллари ҳамкорлигида онахон яшаёт-
ган хонадонда бўлдик.

– Бир куни уйимга маҳалла фуқаролар йиғинидан Фарангиз То-
липова, туман ҳокимлигидан Дилфуза Муҳсимова ва бошқалар ке-
либ, «Аёллар дафтари»га киритилишимни айтишди. «Нима муам-
моингиз бор, саломатлигингиз қандай?» деб сўрашди. Уйимизнинг 
шароити абгор аҳволдалигини, таъмирлашга маблағимиз йўқли-
гини, кўзларимга парда тушиб, яхши кўролмаётганимни айтдим. 
Оилада 10 жонмиз. Қизимнинг турмуш ўртоғи оламдан ўтган, 
унинг тўрт нафар фарзанди бор ва биз билан яшайди. Ўғлимда ҳам 
икки фарзанд бор. Ҳаммамиз шу уйда турамиз. Аммо оилада фақат 
бир ўғлим ва қизим ишлайди. Иккисининг ҳам имконияти чеклан-
гани боис даромади ҳам ҳаминқадар. 

Аҳволимизни кўрган вакиллар уйимиз таъмирланиши, кўз-

ларимни текшир-
тиришим учун йўл-
ланма берилишини 
айтишди. Шундан 
сўнг ҳаммаси бошла-

ниб кетди. Аввалига 
чап кўзимдаги ката-

ракта операция қилиниб, 
олиб ташланди. Ўтган 

йилнинг ёзида эса «Халқ 
банки» томонидан хонадони-

миз таъмирланиши учун 119 
миллион сўм маблағ ажратилиб, 

ювиниш хонаси ва ошхонадан  тортиб, 
қолган тўртта уйимиз ҳам таъмирланди. 

Эски поллар ва ромларимиз алмаштирилиб, ис-
сиқ, қулай, шинам аҳволга келтирилди. Айни пай-
тда ўғлим билан қизим туманимиздаги хусусий 
цехда  ишлашяпти. Ҳар тугул, рўзғоримизга ба-
рака кирди. Ҳукуматимизнинг мен каби меҳр ва эъ-
тиборга муҳтож инсонларга кўмак бераётганидан 
миннатдорман. 

Маъмура ая Юртбошимизни, муҳтожларга кўмак 
бераётган ҳомийларни узоқ дуо қилди. Юртимизга 
тинчлик, элимиз дастурхонига тўкинлик сўради. 

зебо наМозова
«ISHONCH»

СТраТеГиК 
маҚСад ва 
ваЗиФалар 

муҲоКамаСи
Самарқандда Агросаноат мажмуи 

ходимлари касаба уюшмаси Республика 
кенгашининг IX онлайн  мажлиси бўлиб 

ўтди. Унда кенгашнинг Қорақалпоғи-
стон Республикаси ва вилоятлардаги 

масъул ташкилотчилари, шаҳар-туман 
кенгашлари раислари қатнашиб, ЎзКУФК 
VIII қурултойи қарорлари ҳамда Федера-
ция томонидан қабул қилинган 2021-2025 
йилларга мўлжалланган стратегик йўна-

лишлар бўйича белгиланган вазифа-
ларни  ва бошқа масалаларни 

муҳокама қилдилар. 

Шиддатли ислоҳотлар нафақат иқтисо-
диёт, балки инсон меҳнатига бўлган муноса-
батларга ҳам ўзгача мазмун бахш этмоқда. 
Эндиликда  меҳнатга мажбурийлик туси бе-
рилиши барҳам топмоқда. 17 та вазирлик, 
компания, кластер ва ташкилот билан кели-
шувлар имзолаган соҳа касаба уюшмалари 
ижтимоий шерик лик тамойили асосида усту-
вор мақсадлар сари дадил интилмоқда.

– Тизимда меҳнат қилаётган 1,5 милли-
онга яқин ходим манфаати жамоа шарт-
номалари қамровига олинган, – дея таъ-
кидлади Агросаноат мажмуи ходимлари 
касаба уюшмаси Республика кенгаши ра-
и си Рустам Холматов. – Соҳа ходимлари 
меҳнатини муносиб баҳолаш, уларни зарур 
имтиёз ва кафилликлар билан таъминлаш 
асосий мақсадимизга айланган. Тан олиш 
керак, ўтган йиллар мобайнида тузилмавий 
ўзгаришлар, айрим тармоқлардаги молия-
вий инқирозлар туфайли иш ҳақидан муд-
дати ўтган қарздорликларни «мерос» қи-
либ олганмиз. Тизим касаба уюшмалари 
саъй-ҳаракати билан 2023 йилда 13 мил-
лиард 375 миллион сўм миқдоридаги иш 
ҳақидан муддати ўтган қарздорлик барта-
раф этилди.

Тармоқ касаба уюшмалари тизимда 
ишловчилар манфаатлари ҳимояси   бўйича 
тўлиқ жамоат назорати ўрнатиш чорала-
рини кўряпти. Ўтган йили  3527 та корхо-
на-ташкилотнинг 71472 нафар ходими аъзо-
ликка қабул қилинди. Клас  терлар уюшмаси 
билан 2022-2024 йилларга мўлжалланган 
тармоқ келишуви ижроси доимий равишда 
назорат қилиб бориляпти.

Мажлис ниҳоясида кун тартибига кири-
тилган барча масалалар юзасидан тегишли 
қарорлар қабул қилинди.

нурилла ШаМсиев
«ISHONCH»

ТаКлиФлар 
Билдирилди
Чироқчи тумани Мактабгача ва мактаб 
таълими бўлими ҳамда Таълим ва фан

ходимлари касаба уюшмаси туман кен-
гаши ўртасида 2023-2025 йилларга мўл-
жаллаб тузилган жамоа келишувининг 

2023 йилда бажарилишига 
бағишланган йиғилиш бўлиб ўтди.

Туман мактабгача ва мактаб таълими 
бўлими мудири Фарҳод Жуманов ҳисо-
бот берар экан, сифатли таълим бериш 
йўлида замон билан ҳамоҳанг одимлаш, 
илғор педагоглар ва иқтидорли ўқувчи-
ларни қўллаб-қувватлаш, соҳа фидойила-
рини санаторийларда имтиёзли соғлом-
лаштириш бўйича қилинган ишларни таъ-
кидлаб ўтди.

Ўз навбатида, тармоқ касаба уюшмаси 
туман кенгаши раиси Абдураим Ҳайдаволов 
таълим муассасаларида муносиб меҳнат 
шароитларини яратиш, мурожаатлар би-
лан ишлаш, бошланғич ташкилотларни за-
рур услубий қўлланма ва жиҳозлар билан 
таъминлаш, педагогларнинг ижтимоий ва 
ҳуқуқий ҳимоясини тўла ифода этишда ка-
саба уюшмаларининг ўрни ошаётганини 
эътироф этди.

– Бир неча йилдан буён тумандаги 13-
ўрта мактабда раҳбарлик қиламан, – деди 
музокара чоғида сўзга чиққан Райим Йўл-
дошев. – Ўқувчиларимиз «Фан олимпиа-
далари» ва «Билимлар беллашувлари»да 
ҳамда турли спорт мусобақаларида яхши 
натижаларни қўлга киритяпти. Бу эса пе-
дагогларга меҳнатига яраша рағбат олиш 
имконини беряпти. Ўзим ҳам «Қашқадарё 
соҳили» санаторийсида имтиёзли, бепул 
соғлиғимни тикладим... 

Музокараларда таъкидландики, ўтган 
йили касаба уюшма аралашуви билан бир 
неча ходимга фойдаланилмаган меҳнат 
таътили пуллари тўлаб берилган. Шу боис 
педагоглар ва кадрлар нозирларига меҳнат 
таътилига чиқиш жадвалига қатъий риоя 
этиш бўйича таклифлар билдирилди.

акмал абдиев
«ISHONCH»

* * * 

Бугун Холжоной Бобобекова не-
варалари қуршовида чеккан заҳ-
матлари роҳатини кўрмоқда. Фа-
оллар келиб, «Танлов ўтказяпмиз. 
«Қаропчи» маҳалласидан «Энг заҳ-
маткаш аёл» номинациясига номзо-
дингизни қўяйлик» дейишганида, 
кўзларига ёш келди. Танловда унга 
ғолиблик насиб этди. Иштирокчи-
ларнинг барчаси ўзига ўхшаган аёл-
лар экан.

Вилоят ҳокимлигининг ташаб-
буси билан Сирдарёда «Сен азиз 
ва муқаддассан, аёл» танлови бош-
ланди. Танловдан мақсад – хо-
тин-қизларнинг жамиятдаги ро-
лини ошириш, гендер тенглик ва 
оилаларни мустаҳкамлаш, мамла-
катимизнинг ижтимоий-иқтисо-
дий ривожланишига муносиб ҳис-
сасини қўшаётган, оилада, фар-
занд тарбиясида, рўзғор тутишда 
ибратли, ҳаётнинг турли қийин-
чиликларини сабр-бардош би-

лан енгиб, олға интилаётган хо-
тин-қизларни ҳар томонлама 
қўллаб-қувватлаш, иқтидор ва қо-
билиятларини рўёбга чиқариш, 
уларни муносиб тақдирлаш ҳамда 
бу борадаги илғор тажрибаларни 
оммалаштиришдан иборат.

Маҳаллалардаги оилалар чуқур, 
ҳар томонлама ўрганилгач, ишти-
рокчилар танлаб олинаётир. Улар-
нинг кўпчилигини «Аёллар даф-
тари»да турганлар ташкил этади. 
Таъбир жоиз бўлса, бу танлов мато-
натли аёллар ўртасидаги беллашув-
дир.

Тадбиркор бўлганидан буён 
Марҳабонинг исми ёнига «акфа-
чи»ни қўшиб айтишади. У эшик ва 
ромлар тайёрлайдиган аёл. «Аёллар 
дафтари»га киритилиб, имтиёзли 
кредит олган. Марҳабо Холиқулова 
яна қурилиш материаллари ҳамда 
сантехника жиҳозлари сотиладиган 
дўкон ҳам очди. Тўрт кишини дои-

мий иш билан таъминлади.
У танловда «Энг яхши 

ҳунарманд аёл» номина-
циясида ғолиб бўлди. «Гул-
боғ» маҳалласидан Сайҳа 
Абдураҳмонова «Энг заҳ-
маткаш аёл», «Озодлик» 
маҳалласидан Севара Асро-
рова «Энг ташаббускор 
спортчи аёл» бўлишди. Шу-
нингдек, танловда Комила 
Қодирқулова, Сидарохон Жу-
манова, Моҳира Мажидова, 
Гўзал Қозоқова, Саодат Юну-
сова ва Ҳанифа Жумаева ҳам 
турли йўналишлар бўйича ғо-
либ бўлишди.

– «Қимирлаган қир ошар» 
деган мақолимиз бор, – дейди 
«Янги бўстон» маҳалласидан 
Фотима Эшонқулова. – Ўзим 
доим ҳаракатда бўлишни, то-
заликни, саришталикни яхши 
кўраман. Турли экинлар, гул-
лар уруғини етиштираман. 

Танловда Фотима Эшонқу-
лова «Саранжом саришта аёл» 
деб топилди.

Сорахон Эшонқулова – катта 
хонадоннинг онахони. Ҳар 
мавсумда ипак қурти боқади. 
Маҳалла ҳаётида фаол. Беш 
фарзандини меҳнаткаш, ҳалол, 
камтар қилиб ўстирди. Энди 
неваралари тарбияси билан 
машғул. «Бу – менинг онам» но-
минацияси  ғолиблиги айнан шу 
мўътабар аёлга насиб этди.

Хуллас, танловда боёвутлик-
лар фаол қатнашишди. Иштирок-
чиларнинг барчаси совғалар би-
лан сийланди.

Агар аёлнинг кайфияти яхши 
бўлса, дунёни гулга буркайди. 
Унинг кайфияти кўтарилиши учун 
эса озгина меҳр, озгина эътибор 
кифоя.

Ташаббуснинг қаноти бор. Од-
дий, камтар, ибратли, қалблари 
 шукроналикка лиммо-лим аёл-
лар ўртасидаги танлов вилоятдаги 
маҳаллаларнинг барчасига кўчган. 

баҳор Холбекова
«ISHONCH»

DAVR Har bir ishning boshlanishi shu ishning deyarli 
yarmi bajarilgani bilan barobardir.

Arastu

Қашқадарё
вилояти Йиғилиш

Самарқанд
вилояти

САвол: Касаба уюшмаси қандай ташкилот? 
Кимлар аъзо бўлиши мумкин ва у ходимлар-
нинг манфаатларини ҳимоя қилишда қандай 
ҳуқуқларга эга? 

ёдгора ЙЎлдоШева 
Самарқанд вилояти

Жавоб: Касаба уюшмаси қандай ташкилот 
экани ва касаба уюшмалари ходимларнинг ижти-
моий-иқтисодий ҳуқуқ ва манфаатларини ҳимоя қи-
лишда иштирок этишга бўлган ҳуқуқлари «Касаба 
уюшмалари тўғрисида»ги қонунда белгилаб қўйил-
ган.  

Касаба уюшмаси – фуқароларнинг ўз фаолияти 
ёки ўқиши тури бўйича умумий касбий манфаат-
лари билан боғлиқ бўлган, уларнинг меҳнатга оид, 
бошқа ижтимоий-иқтисодий ҳуқуқ ва манфаатла-
рини ифодалаш ҳамда ҳимоя қилиш мақсадида ту-
зиладиган, ўз устави асосида фаолият кўрсатади-
ган ихтиёрий жамоат бирлашмасидир.

Меҳнат фаолиятини амалга ошираётган фуқа-
ролар, шунингдек, ўрта махсус, касб-ҳунар таъ-
лими, олий таълим ва илмий-тадқиқот муасса-
саларида таълим олаётган, ўн беш ёшга тўлган 
шахслар (бундан буён матнда ходимлар деб юри-
тилади) ҳеч қандай тафовутсиз ўз танловига кўра 
ва олдиндан рухсат олмай туриб, ихтиёрий ра-
вишда касаба уюшмаларини тузиш ҳуқуқига, шу-
нингдек, касаба уюшмаларига уларнинг устав-
ларига риоя этиш шарти билан аъзо бўлиш 
ҳуқуқига эгадир.

Касаба уюшмалари, уларнинг бирлашма-
лари, бўлинмалари ва бошланғич касаба уюшма 
ташкилотлари аҳоли бандлигини таъминлаш, 
ишдан озод этилаётган ходимларни ҳимоя қи-
лиш масалаларини, шунингдек, ходимларнинг 
ижтимоий-иқтисодий ҳуқуқ ва манфаатларини 
ҳимоя қилишга доир бошқа масалаларни ҳал 
қилишда иштирок этиш ҳуқуқига эга.

Шунингдек, касаба уюшмалари, уларнинг 
бирлашмалари, бўлинмалари ва бошланғич 
касаба уюшма ташкилотлари ходимларнинг 
меҳнат ҳуқуқларини ҳимоя қилиб судга даъво 
аризаси, шунингдек, суд буйруғини чиқариш 
тўғрисидаги ариза билан мурожаат қилишга 
ҳақли.

Булардан ташқари, касаба уюшмалари, 
уларнинг бирлашмалари инсоннинг муносиб 
ҳаёт кечиришини ва эркин ривожланишини 
таъминловчи шарт-шароитлар яратишга қа-
ратилган ижтимоий дастурларни шаклланти-
ришда, ходимларни ижтимоий ҳимоя қилиш 
бўйича чора-тадбирларни ишлаб чиқишда, 
турмуш даражасининг асосий мезонлари 
ва тирикчилик учун зарур бўлган нарсалар-
нинг энг кам миқдорини белгилашда ишти-
рок этиш ҳуқуқига эга.

Қолаверса, касаба уюшмалари ташки-
лотларнинг раҳбарларига ҳамда бошқа 
мансабдор шахсларга ходимларнинг ижти-
моий-иқтисодий ҳуқуқ ва манфаатларига 
тааллуқли норматив-ҳуқуқий ҳужжатлар-
нинг ҳамда техник жиҳатдан тартибга со-
лиш соҳасидаги норматив ҳужжатларнинг 
аниқланган бузилишларини бартараф 
этиш тўғрисида кўриб чиқилиши мажбу-
рий бўлган кўрсатмалар киритишга, шу-
нингдек, ташкилотларнинг раҳбарларига 
мазкур қоидабузарликларда айбдор  шах-
сларни интизомий жавобгарликка тор-
тиш ҳақида тақдимномалар киритишга 
ҳақли.

Ҳуқуқ ва халқаро ҳаёт бўлими

КаСаБа уЮшмаСиГа 
аЪЗо БЎлСам...

Сўранг, 
жавоб 

берамиз

«...Ободонлаштириш бошқармасининг 
икки ходимаси иш вақтида техтиканинг 
яроқсизлиги сабаб ҳалок бўлди».

«Корхонадаги носоз дастгоҳда ишлаёт-
ган 28 ёшли йигит ток уриши оқибатида 
дунёдан кўз юмди». 

Шу каби хабарларни кўпчилигимиз од-
дий маълумотдек қабул қиламиз. Аммо бу 
совуқ хабар ортидан ҳодиса қурбонлари-
нинг оила аъзолари йиллар давомида, балки 
умрининг охирига қадар қаддини тик тутол-
май, дили кемтик бўлиб, армонда яшаши 
ҳақида ўйлаб кўрмаймиз.

Афсуски, меҳнат жараёнидаги бахтсиз 
ҳодисалар дунёнинг барча мамлакатларида 
содир бўлиб туради ва бу кимларнингдир 
умрига зомин бўлса, яна кимларнидир 
 майиб-мажруҳга айлантиради. 

Шу боис ҳам ходимлар учун иш берувчи 
томонидан соғлом ва хавфсиз меҳнат ша-
роитлари яратилиши, меҳнат муҳофазаси 
тўғрисидаги қонунчиликка риоя этилиши 
устидан жамоатчилик назоратини ўрнатиш 
касаба уюшмалари фаолиятининг муҳим 
мезонларидан саналади. Бунинг натижа-
сида минглаб меҳнаткашлар учун зарур  
шарт-шароитлар яратиш чоралари кўри-
лади. Биргина мисол. Рақамларга мурожаат 
қиладиган бўлсак, Ўзбекистон касаба уюш-
малари Федерациясининг Бухоро вилояти 
кенгаши айни чоққа қадар 340585 нафар 
касаба уюшма аъзосига меҳнатни муҳофаза 
қилиш бўйича хизмат кўрсатиб келмоқда. 

– Бошланғич ташкилотларда ходимларга 
муносиб меҳнат шароитлари яратиш учун 
ўтган йили 25,5 миллиард сўмдан зиёд маб-

лағ сарфланган, – дейди Федерациянинг ви-
лоят кенгаши меҳнат техник инспектори   
Ҳайитбек Барноев. – Албатта, бу маблағлар 
ортидан қайсидир ходим ишлаётган но-
соз ускуна таъмирдан чиқарилган, совуқда 
ўтирган меҳнаткашларнинг хонасига конди-
ционер ўрнатилган, ё бўлмаса, ишлаб чиқа-
риш ташкилотининг қурилмаларини бутун-
лай янгилаш ҳисобига кишиларнинг оғир 
меҳнат шароитларини енгиллатишга эри-
шилган ва ҳоказо... 

Инсон учун энг муҳим неъмат саналган  
саломатликни асраб-авайлашга кўпинча эъ-
тибор қаратмаймиз. Аммо бизнинг ёдимиз-
дан кўтарилган муҳим масала касаба уюш-
маларининг доимий эътиборида. Зотан, 
инсоннинг соғлиғи бутун бўлсагина бамай-
лихотир меҳнат қилишда давом этади. Шу 
маънода ўтган йили вилоятда ишчи-ходим-
лар 2,3 миллиард сўм эвазига тиббий кўрик-
дан ўтказилган. Зарарли меҳнат шароитида 
ишловчи ходимларга эса йил давомида 1,6 
миллиард сўмга сут ёки шунга тенг бош  қа 
сут маҳсулотлари, даволаш-профилактика, 
озиқ-овқат маҳсулотлари ва гигиена, ан-
тисептик воситалари олиб берилган. «Иш 
берувчининг фуқаролик жавобгарлигини 
мажбурий суғурта қилиш тўғрисида»ги қо-
нун талаби бўйича 81 350 нафар ходим 
суғурта қилинган. 

Муносиб меҳнат шароитлари ярати-
лиши жамиятнинг иқтисодий барқарор 
ўсиши, ривожланиши ҳамда фаровон ҳа-
ёти гаровидир. Бундай шароитларни 
муҳайё қилиш иш берувчининг масъули-
ятини оширади. Таассуфки, баъзи ишлаб 

чиқарувчилар «муносиб меҳнат шароит-
лари-ю меҳнат муҳофазасини таъминлаш» 
тушунчасидан бир чақирим нарида юради. 
Чунки шароит яратиш ўзига яраша чиқим-
дорлик ва харажат талаб этиши, шубҳасиз. 
Ҳайитбек Барноевнинг бизга тақдим этган 
маълумотларига кўра, йил мобайнида ви-
лоят меҳнатни муҳофаза қилиш хизмати 
ходимлари томонидан айнан шундай ша-
роитлар билан танишиш мақсадида 22 та 
бошланғич ташкилот  фаолияти ўрганил-
ганда, қатор камчиликлар аниқланган. 
Ишловчиларга хавфсиз меҳнат шароитла-
рини яратишда зарур бўладиган махсус 
кийим-бош, пойабзал ва бошқа шахсий ҳи-
моя воситалари билан таъминлаш, сани-
тария-маиший шароитларини яхшилаш, 
жойларда жамоатчилик назорати асосида 
ишларни жонлантириш бўйича касаба 
уюшма ва хўжалик органларининг 5 та-
сига амалий ёрдам кўрсатилди. Аниқлан-
ган камчиликларни бартараф этиш юзаси-
дан иш берувчиларга тақдимномалар ки-
ритилди.

Афсусланарли жиҳати шуки, кўрсатила-
ётган ёрдам ва амалий ишларга қарамай, 
вилоят корхоналарида 15 та ишлаб чиқа-
риш билан боғлиқ бахтсиз ҳодиса натижа-
сида 16 нафар ходим оғир тан жароҳати 
олган. Бунинг сабаблари таҳлил қилинга-
нида, носоз ускуналардан фойдаланиш, ток 
уриши, эҳтиётсизлик, йўл-транспорт ҳоди-
саси сингари мисолларни санаб ўтиш мум-
кин. Корхона, ташкилот ва муассасаларда 
содир бўлаётган бахтсиз ҳодисаларнинг са-
бабларини бартараф этиш бўйича чора-тад-

бирлар режаси ишлаб чиқилиб, бош ланғич 
ташкилотларга етказилди. 

– Йил давомида фуқаролар томонидан 
бўлимимизга келиб тушган 4 та ёзма муро-
жаат қонун доирасида ўрганилиб ижобий 
ҳал қилинди, – дейди Ҳ.Барноев. – Фуқа-
роларнинг манфаатларини кўзлаб фуқа-
ролик ишлари бўйича туманлараро судла-
рига даъво аризалари киритилди. Фуқаро-
лик ишлари бўйича туманлараро судлар 11 
нафар фуқарога боқувчисини йўқотганлик 
учун тўланадиган зарар тўловлари тўлаб 
берилиши бўйича ҳал қилув қарори  чиқа-
риб, суд ижрочилари томонидан ундириб 
берилди. Буларнинг аксарияти соғлиққа 
етказилган зарар тўловлари ҳамда боқув-
чисининг вафоти туфайли етказилган за-
рар тўловларидан иборат. Бундан ташқари, 
фуқаролар томонидан келиб тушган ўнлаб 
оғзаки мурожаатлар бўйича уларга қону-
ний тушунчалар берилиб, уларнинг иш бе-
рувчилар олдидаги ҳуқуқ ва манфаатлари 
ҳимоя қилинишига алоҳида эътибор қара-
тилмоқда.

Иш қуролинг соз бўлса, машаққатинг 
оз бўлур, деб бежиз айтилмаган. Зотан, 
ҳар қандай идора-ташкилот ходим ишлаши 
учун энг қулай масканга, муқаддас гўшага 
айланмоғи зарур. Қачонки, ходим ўзи 
ишлаётган меҳнат шароитларидан мин-
натдор бўлса, ишида барака, кайфиятида 
кўтаринкилик, фаолиятида унум бўлади.

дилдора иброҲиМова 
«ISHONCH»

Сирдарё
вилояти

Танлов

маТонаТли аЁллар Беллашуви

Тошкент
шаҳри

Эътибор

маЪмура аЯнинГ дуоСи

Турмуш қурганларидан уч йил ўтар-ўтмай Холжонойнинг умр йўлдоши 
тўсатдан вафот этди. Аёл қўлида бир яшар бола, бўйида гумонаси билан 
бева қолди. «Ёшсан, бошқа турмуш қил» деганлар, совчиликка келган-
лар кўп бўлди. Бироқ қайнота ва қайнонасини кўзи қиймади. «Кетсам,

 буларнинг ҳоли нима бўлади» деб ўйлади. Ўқимагани, ҳунарли бўлмага-
нига афсусланди. Ўзини меҳнатга урди. Жўжа очириб, товуқ қилди, ту-
хум сотди. Томорқада ишлаб, рўзғорга керакли сабзавотларни ўша ер-

дан чиқарди. Бу орада иш ҳам топилди. Фаррошлик қилди. Сиртдан ўқиб, 
маълумотли бўлгач, узоқ вақт боғчада тарбиячи бўлиб ишлади. 

нуронийларнинг дуосини олди. Ҳалол меҳнат билан икки 
фарзандини олий маълумотли қилди. 

ХавФСиЗ ва СоҒлом меҲнаТ муҲиТи
унинг талабларига барча бирдек эътиборлими?

Бухоро
вилояти Жамоатчилик назорати



3IshonchNIGOH Insonga bir marta beriladigan hayotda u umridan, 

    Erkin Vohidov

«Ishonch»га жавоб берадилар…

Унга Транспорт вазирлигидан қуйидаги мазмунда жавоб келди:
Жамоат транспортида кўрсатилаётган хизматлар сифати 

биринчи галда ҳудудларда мавжуд ҳаракат таркибининг ҳолати 
билан боғлиқ. Тошкент шаҳридан ташқари республикамизнинг 
барча ҳудудларида йўловчи ташиш билан 100 фоиз хусусий тад-
биркорлик субъектлари шуғулланади. Тадбиркорлар ўз корхонаси-
даги ҳаракат таркибини янгилаш борасида молиявий имконият-
ларидан келиб чиққан ҳолда иш кўради.

Шу ўринда таъкидлаш керакки, йўловчиларни ташиш соҳаси 
бошқа бизнес турларига қараганда жозибали эмас. Яъни, соҳага 
тикилган маблағнинг қайтиши ва тадбиркор учун даромад мар-
жаси юқори эмаслиги, ҳудудларда йўлкира ҳақи пастлиги, ички 
бозорда маҳаллий ишлаб чиқарувчилар томонидан тақдим эти-
лаётган автобуслар нархининг қимматлиги, банклар томонидан 
автобус сотиб олиш учун таклиф этилаётган кредитлар фоиз 
ставкасининг баландлиги ва шартларининг оғирлиги ҳудудларда 
фаолият юритувчи корхоналар томонидан ҳаракат таркибини 
замонавий автобуслар билан тўлдиришда асосий тўсиқлардан-
дир.

Бугунги кунда Транспорт вазирлиги мамлакатимизнинг барча 
ҳудудларида жамоат транспорти тизимини такомиллашти-

риш, аҳолига кўрсатилаётган транспорт хизматлари сифати 
ва ҳажмини ошириш борасида тизимли ишларни амалга ошир-
моқда.

 Ўтган йили жамоат транспорти соҳасини тубдан ислоҳ қи-
лиш бўйича бир нечта норматив ҳужжат қабул қилиниб, аҳо-
лини сифатли ва кафолатланган транспорт хизматлари билан 
таъминлаш механизмлари яратилди.

Республика бўйича барча аҳоли яшаш пунктлари тўлиқ хат-
ловдан ўтказилиб, 10 мингдан ортиқ аҳоли яшаш пунктидан 1 
113 таси транспорт қатнови билан қамраб олинмагани аниқлан-
ган ва ундан 1 081 тасида жамоат автотранспорти қатнови 
йўлга қўйилди. Қамраб олинмаган 32 та аҳоли пунктига олиб бо-
рувчи йўл сифати ҳаракатланиш хавфсизлиги талабларига жа-
воб бермагани учун ушбу йўллар таъмирлаш дастурига кири-
тилди.

Таҳлилларга кўра, бугунги кунда мавжуд йўналишлардаги 
транспорт воситаларини янгилаш (10 йилдан ортиқ), сиғимини 
ошириш («Damas» русумли транспорт воситаларини автобус ва 
микроавтобусларга алмаштириш), фаолият юритмаётган йўна-
лишларни қамраб олиш учун қўшимча 4200 дан ортиқ автобус, 5 
ярим мингдан ортиқ микроавтобусга эҳтиёж бор.

Шу муносабат билан жорий йилдаги энг асосий вазифа ҳудуд-
лар жамоат транспорти учун 1000 та автобус ва 2000 та мик
роавтобус харид қилинишини таъминлаш ҳисобланади.

Маълумот учун: 2023 йилда республикада қарийб 2000 та ав-
тобус ва 1000 та микроавтобус харид қилинди.

Самарқанд вилояти мисолида кўрадиган бўлсак, бугунги кунда 
йўловчи ташиш фаолияти билан шуғулланаётган корхоналар 
сони 235 тани ташкил этмоқда.

Мазкур корхоналардан 39 таси автобус йўналишларида 459 
та ҳаракат таркиби билан, шартнома асосида (туризм, хиз-
матчи ва ҳ.к.) 23 та корхона 108 та ҳаракат таркиби билан хиз-
мат кўрсатмоқда.

Микроавтобус йўналишида эса 12 та корхона 116 та ҳаракат 

таркиби билан, шартнома асосида (туризм, хизматчи ва ҳ.к.)  
23 та корхона 62 та ҳаракат таркиби билан ҳамда йўналишли 
такси (Damas) 81 та корхона 1701 дона транспорт воситаси би-
лан йўловчиларга хизмат кўрсатмоқда.

Сўнгги беш йилда вилоятда йўловчи ташиш фаолияти би-
лан шуғулланувчи корхоналар (тадбиркорлар) томонидан жами 
193 та автобус ва 75 та микроавтобус харид қилиниб, йўналиш
ларга жойлаштирилди. 20192022 йилларда сотиб олинган ҳара-
кат таркибининг аксариятини Isuzu автобуслари ташкил этган 
бўлса, 2023 йилда 60 та KingLong, 6 та Yutong ва 30 та бошқа 
компанияларнинг жами 96 дона замонавий автобуслари харид қи-
линди.

2024 йилда ҳаракат таркибини янгилаш борасида қатор 
 лойиҳалар амалга оширилиши режалаштирилган. Хусусан, «Са-
марқанд шаҳар жамоат транспорти учун электробуслар харид 
қилиш ва улар билан бевосита боғлиқ инфратузилмани яратиш» 
лойиҳаси доирасида 100 дона Yutong электробуси ва 50 та қув-
ватлаш қурилмаси харид қилинади. Лойиҳа доирасида харид қили-
надиган электробуслар ва қувватлаш қурилмалари хусусий сек-
торда (ташувчиларга) энг яхши таклифларни танлаб олиш йўли 
билан молиявий ижарага берилади.

Шунингдек, вилоятда йўловчи ташиш фаолияти билан шуғул-
ланувчи «Maroqand trans 777» МЧЖ томонидан 89 метр  ли замо-
навий, паст полли 150 дона автобус харид қилиш режалашти-
рилган.

Яна бир муҳим жиҳат, жорий йилда вилоятда йўловчилар 
учун сифатли хизмат ҳамда ташувчилар учун кафолатланган 
молиялаштириш механизми бўлган «bruttoshartnoma» тизимига 
ўтилади. Бу ҳам, ўз навбатида, ташувчилар томонидан ҳаракат 
таркибини замонавий автобуслар билан бойитиш имкониятини 
яратади.

транспорт вазирининг 
биринчи ўринбосари                         М.оМаров

«Ishonch» газетасининг 2024 йил 1 февраль 16-сонида «Жавобини кутаётган саволлар» рукни остида Транспорт ва-
зирлигига «Қишлоққа қачон замонавий автобус келади?»  деган савол билан мурожаат йўлланган эди.

БОШҚА БИЗНЕС ТУРЛАРИГА ҚАРАГАНДА ЖОЗИБАЛИ ЭМАС...

Андижонликлар орасида «Бизникиларга 
қўйиб берсанг, ойга чиқиб экин экиб, 
деҳқончилик қилишади» деган гап юради. 
Бу лутф гарчи ҳазил ва муболаға билан ай-
тилган бўлса-да, унинг замирида андижон-
ликларнинг феълу тутумига хос йўқни йўн-
дириш, омилкорлигу уддабуронлик каби 
фазилатларга урғу берилганини илғаш 
қийин эмас.

Рости ҳам шуки, ҳар қарич ери ҳи-
соб-китобли бўлган, аҳоли зичлиги бўйича 
мамлакатдагина эмас, дунё миқёсида ҳам 
юқори ўринларда турадиган ҳудуднинг 
йил сайин ўсиб бораётган иқтисодий са-
лоҳияти тадбиркорликка бориб тақалади. 
Бандлик, кичик бизнес, экспорт имконият-
лари, қўйингки, ижтимоий-иқтисодий ҳа-
ётнинг турли соҳаларида эришилаётган, 
эътироф этилаётган натижаларининг ҳам-
ма-ҳаммаси тиниб-тинчимас андижонлик-
лар қонида жўш уриб турган тадбиркор-
лик хислати, бугунги саъй-ҳаракатларига 
чамбарчас боғлиқ. Шоир айтмоқчи, «ахир 
кўкдан тушмаган шунча обрўнинг бари...». 
Барча ютуқлар ортида меҳнат, интилиш, 
янгиликка ўчлик каби жиҳатлар мужас-
сам.

Юқорида тилга олинган сифатларда 
заррача бўрттириш йўқ – зотан, давлат 
раҳбарининг Андижонга икки кунлик 
ташрифи чоғида бу замин аҳлининг тур-
муш тарзи, орзу-умидлари, эл-юртга қайи-
шиб, яхши яшашга интилиши, келажакка 
катта ишончи ҳар қадамда, ҳар бир соҳа 
ютуқларида яққол кўзга ташланди. Прези-
дентнинг ташриф дастуридан ўрин олган 
барча жабҳалар, айниқса, тадбиркорлик-
нинг кейинги йилларда кенг қулоч ёзиб 
бораётган икки қирраси – трикотаж маҳсу-
лотлари ишлаб чиқариш ҳамда мебелсоз-
лик йўналишларида ҳудудда катта тажри-
балар яратилаётганлиги бор гап.

...2000-йилларда, у ёки бу юмуш билан 
давлат идораларига мурожаат этганда де-
ярли барча ташкилот ва муассасаларда ни-
гоҳим тушган манзарани ҳамон эслайман: 
бинонинг фойесида, раҳбарларнинг қабул-
хоналарида, хизмат хоналарида юзаси ва су-
янчиқ қисмига қизил мато қопланган бир 
хил шакл ва ўлчамдаги стуллар, қўш ўрин-
диқларга кўзингиз тушарди. Биров-ярмини 
истисно қилганда, наинки идораларда, хо-
надонларда ҳам шунга ўхшаш деярли бир 
хил мебелларни кўриш мумкин эди. 

Сирасини айтганда, таърифини келтира-
ётганимиз буюмлар собиқ иттифоқ даврида, 
кейинчалик мустақиллик йилларининг бо-
шида ҳам фаолият кўрсатган Андижон ви-
лоятидаги ягона мебель фабрикасининг 
маҳсулотлари эди. Борки танлов стол-стул, 
хонтахта, шкаф, жавон каби тўрт-беш хил 
ассортиментдаги жиҳозлардан иборат, у 
ҳам бўлса, олдиндан ёзилган навбат асо-
сида, энг аввало ташкилотлар орқали етка-
зиб берилганлигини давраларда катта авлод 
вакиллари эслаб туришади.

Бугун энди давр ўзгарди. Шу билан бирга, 
одамларнинг онгу шуури ҳам, қарашлари 
ҳам ўзгарди. Бошқа ҳунармандчилик тур-
лари қатори мебелсозликда ҳам замонавий 
андозалар бўй кўрсата бошлади. Аввало, ре-
сурс, хомашё масаласида минг хил танлов 
бор. Бу – ҳунарманд учун катта имконият 
дегани. Шунга монанд тайёрланаётган маҳ-
сулотларнинг тури беҳисоб. Энг муҳими, 
мебелсозлар ҳам бозорга тортиқ этаётган 

жиҳозларининг шакл-шамойили борасида 
кун сайин янгилик қилиб турмаса, иш услу-
бини такомиллаштириб бормаса, рақобатда 
синиб қолиши мумкинлигини яхши билади. 
Шу боис ҳам бугун харидорга етказилаётган 
ҳар бир мебелга унинг бунёдкори ижодий 
иш мисоли ёндашади.

Бугун Андижон вилоятида 377 та ме-
белсозлик корхонаси фаолият кўрсат -
япти. Бундан ташқари, хонадонларда 
айни юмуш билан шуғулланаётган ҳунар-
манд-тадбиркорларнинг ҳам саноғи йўқ. 
Биргина Олтинкўл туманидаги Ижтимоят 
маҳалласида 490 та хонадонда мебель тай-
ёрлаш кооперация усулида йўлга қўйил-
ган. Ҳисоб-китобларга кўра, вилоятда ме-
бель ишлаб чиқариш ҳажми 2016 йилга 
нисбатан 15 баробарга ортган.

Давлат раҳбарининг бу борадаги нати-
жалар кўламини кўздан кечириши асно-
сида мебелчиликни янада ривожлантириш 
мақсадида Андижон ва Олтинкўл туманла-
рида шу соҳага ихтисослашган 2 та саноат 
зонаси ташкил этилаётганлигига урғу бе-
рилди. Бу бежиз эмас, албатта. Аввало, 
ҳар икки ҳудуд ҳам вилоят марказига ту-
таш, коммуникация жиҳатдан кўп қулай-
ликларга эга. Қолаверса, Андижон шаҳри-
дан ҳам минглаб ёшлар ушбу ҳудудларда 
«устоз-шогирд» анъанаси асосида ҳунар 
ўрганишмоқдаки, бунда масофанинг яқин-
лиги ҳам улар учун катта аҳамиятга эга. 
Яқин келажакда эса уларнинг ҳар бири 
 мустақил ҳунар эгасига айланади.

Андижон туманининг Дамариқ маҳал-
ласида яшовчи Баҳодир Тўхтаев мактаб-
нинг юқори синфида ўқиётган йиллариёқ 
дарсдан сўнг ҳунар ўрганишга астой-
дил киришган. Ҳатто Андижон муҳандис-
лик-иқтисодиёт институтида таҳсил ол-
ган кезларда ҳам бир муддат бўлсин бу 
юмушдан узилмади. Мебелсозлик билан 
мустақил шуғуллана бошлаганига 15 йил 
бўлди. Бу муддат ичида яхши даромад 
топ  ди, илло ҳою ҳавасга муккасидан кет-
ган айрим тенг-тўшлари каби қимматбаҳо 
машиналар минишга, ҳашамга учмади. 
Ҳолбуки, ҳунари ортидан бунга имконияти 
ҳам, қурби ҳам етадиган паллага келганди. 
Фойданинг рўзғордан ортган қисмини за-
монавий ускуналар харид қилишга, иш ша-
роитларини янада яхшилашга сарф қилди. 
Бугунга келиб Андижон тумани саноат зо-
насида мўъжазгина цехга эга бўлди, ўнга 
яқин шогирдлари бор. Энг муҳими, мебел-
ларига харидор аримайди, шунинг орти-
дан ўзи билан бирга, иш ўрганиб, ёнига 

кирган шогирдлари ҳам оиласига барака 
олиб киряпти.

– Ё мактабда яхши ўқиш керак ёки ҳу-
нар ўрганиш керак, деган фикрлар тез-тез 
қулоғимга чалинади, – дейди Баҳодир Тўх-
таев. – Ўз тажрибамдан келиб чиқиб айта-
манки, гуманитар ва аниқ фанларни яхши 
ўзлаштирмаган ўқувчидан яхши ҳунар-
манд чиқмайди. Дейлик, мебелсозликда 
математика, чизмачилик фанларининг 
аҳамияти жуда катта. Қолаверса, янги ди-
зайн, янги шаклдаги жиҳоз яратиш учун 
қайсидир маънода рассомлик қобилияти 
ҳам керак бўлади. Мебеллардаги ҳар бир 
шакл, ҳар бир деталь маълум вазифани 
бажариши зарур. Кейинги пайтларда бу 
соҳада рақобат кучайди, харидорларнинг 
ҳам диди нозик. Уларнинг кўнглига ёқади-
ган, бозорбоп маҳсулотлар ишлаб чиқариш 
учун мунтазам равишда изланиш даркор. 
Президентимизнинг ташрифи  давомида 
шу соҳага ҳам алоҳида эътибор қаратган-
лиги, руҳлантирганлиги бир ҳунарманд си-
фатида мени ниҳоятда қувонтирди.

Трикотаж маҳсулотлари масаласида 
сўз очилганда, Андижонда бу борада катта 
мактаб яратилганлигини таъкидлаш жоиз. 
Хўжаобод тумани эса айни йўналишдаги 
тадбиркорликнинг бешиги десак, мубо-
лаға бўлмайди. Бундан 10-15 йиллар аввал 
сўз бораётган туманда аввалига хонадон-
ларда, кейинчалик кичик цехлар шаклида 
очилган субъектлар орасида  бора-бора 
юзлаб, минглаб хотин-қизларни иш билан 
таъминлашга қодир гигант корхоналар 
пайдо бўлди. Ишлаб чиқарилган маҳсулот-
лар сифати ошиб, экспортга ҳам йўналти-
риладиган бўлди. Бугун «Само», «Фазо», 
«Барчиной» каби йирик трикотаж корхо-
наларининг мамлакатдан ташқарига ҳам 
довруғи кетган. Яхши тажрибалар қанот 
қоқиб, Булоқбоши, Жалақудуқ каби қўшни 
туманларда ҳам айни турдаги корхоналар 
сафи кенгайиб боряпти.

Катта арава қаёққа юрса, кичиги ҳам 
ортидан боради дегандек, йирик корхона-
ларга бўлган ҳавас кейинги йилларда Хў-
жаободдаги юзлаб оилаларни тикувчилик 
ва трикотаж маҳсулотлари ишлаб чиқа-
ришга ундагани қувонарли, албатта. Ту-
маннинг Мустаҳкам маҳалласи – мўъжаз-
гина ҳудуд. Кейинги 5 йил ичида маҳалла 
тадбиркорлари тикувчилик йўналишига 
ихтисослашди ҳисоб. Мисол учун, айни 
пайтда фаолият кўрсатаётган 36 нафар 
тадбиркорнинг 25 нафари тикувчилик би-
лан шуғулланади. Улар томонидан ташкил 

этилган цехларда 150 дан ортиқ маҳалла-
дошларга доимий иш ўринлари яратилган. 
Бундан ташқари, касаначилик усулида ти-
кувчилик фаолияти билан ўз-ўзини банд 
қилган 29 нафар хотин-қизлар ҳам борки, 
улар учун доимий буюртма нақд: тадбир-
корлар томонидан хомашё етказиб беради, 
сўнгра келишилган хизмат ҳақини тўлаб, 
тайёр маҳсулотни қабул қилиб олишади.

Умуман олганда, Андижонда маҳалла-
ларнинг маълум бир соҳа, йўналиш, ҳунар-
мандчилик турларига ихтисослашуви жа-
раёни жадал бормоқда. Айниқса, трико-
таж-тўқувчилик йўналишида маълум бир 
маҳсулотлар тайёрлашнинг устасига ай-
ланган ҳунармандлар йиллар давомида 
орттирилган маҳорат ва тажриба эвазига 
ҳар қандай янги турдаги буюртмани бе-
каму кўст қилиб уддалай олишини Балиқчи 
туманининг Чинобод шаҳарчаси биқини-
даги Гузар, Адолат, Қаҳрамон, Дарёбўйи 
маҳаллаларида ҳунарманд-тадбиркорлар-
нинг фаолияти мисолида кўриш мумкин. 

Мисол учун, «Гузар» маҳалла фуқаро-
лар йиғинида 3237 нафар аҳоли яшайди. 
Маҳалладошларнинг 213 нафари тадбир-
корлик билан шуғулланади. Асосан трико-
таж ва тўқимачилик фаолиятига ихтисос-
лашган тадбиркорларнинг маҳсулотлари 
тури йилдан йилга кенгайиб боряпти. 

Шуҳратбек Йўлбарсов хонадонида 
йўлга қўйилган трикотаж цехи ишчилари, 
юқорида айтганимиздек, бора-бора ҳар 
қандай буюртмага лаббай деб жавоб бера-
диган бўлишди. Юртимизда пандемия ав-
жига чиққан кезларда одатдаги маҳсулот-
ларга талаб бирмунча сусайди. Тадбиркор 
кузатсаки, шифокор ва беморлар киядиган 
бир марталик енгил халатларга эҳтиёж 
катта. Дарҳол шу ишга қўл урилиб, айтил-
ганидан зиёда маҳсулотлар ишлаб чиқа-
рила бошлади. Бугунги кунга келиб эса, 
спорт майдончалари дарвозаси учун тўр-
лар тўқиш, сайёҳлик компаниялари бу-
юртмаси асосида турли-туман сумка ва ли-
бослар тайёрлашга алоҳида эътибор қара-
тиляпти.

Ихтисослашув ва мослашувчанлик 
муҳити Олимжон Орзиқулов асос сол-
ган корхона мисолида ҳам ўз сўзини айт-
моқда. Мўъжазгина цехда 2014 йилларда 
сочиқ ишлаб чиқарилиб, экспортга йўнал-
тирилар эди. Кейинчалик натижалар тад-
биркорни ҳам, қўл остидаги ишчиларни 
ҳам қониқтирмай қўйди. Бозор талабла-
ридан келиб чиқиб, тўқимачилик фаолия-
тига урғу берилди. Ҳозирда ушбу масканда 

120 нафар хотин-қиз тўқимачилик билан 
шуғулланмоқда.

– 2023 йилда субсидия асосида 14 та 
хонадон вакилларига тикув машиналари 
олиб берилди, – дейди Балиқчи туманидаги 
«Гузар» МФЙ раиси Ойбек Абдураупов. – 
Маҳаллада 70 та хонадон аъзолари каса-
начилик асосида тикувчилик-тўқувчилик 
билан шуғулланади. Уларга ҳудудимиз-
даги тадбиркорлардан доимий буюртма 
бор. Қишлоқ аҳлининг асосий қисми азал-
дан деҳқончилик билан шуғулланарди. 15 
йиллар аввал икки йил кетма-кет сув маса-
ласида муаммо юзага келиб, ҳосилдорлик 
кескин тушиб кетди. Бир тарафдан ишби-
лармонларга эътибор, иккинчи тарафдан 
қишлоқдаги табиий шароит туртки бўлиб, 
кўплар ўзини тадбиркорликка урди. Бу-
гунги кунга келиб, аксарият оилалар бир 
вақтнинг ўзида ҳам тадбиркорлик, ҳам 
деҳқончиликдан рўзғорини бутлаб, тур-
муш шароитини яхшилашмоқда.

Сирасини айтганда, вилоятнинг де-
ярли барча маҳаллаларида кенг қулоч ёз-
ган тадбиркорлик ҳаракати сабаб бугун 
қишлоқларда қарийб бекорчи аёлнинг ўзи 
йўқ. Кимдир тикувчи, яна биров тўқувчи, 
бошқаси эса яна ўзга ҳунар билан банд – 
муҳими қўлида  доимий иши, даромади бор. 
Эслайлик, ўн йиллар аввал ҳам «пахта мав-
сумида улгуржи пул ишлаб оламан» дея 
турмуш ўртоғига рўзғор бутлиги масала-
сида кўмакдош бўлишга интилган аёллар 
сон-саноқсиз эди. Бугун пахта терими мав-
сумида қишлоқларга бориб кўринг-чи, ўша 
саккиз-ўн йил авввалги юзлаб, минглаб те-
римчи опа-сингилларни топа олармикин-
сиз? Топа олмайсиз! Эндиликда пахта те-
ришга иштиёқмандлар ҳам бармоқ билан 
саноқли. Чунки аксар хотин-қизлар йил-ўн 
икки ой доимий иш билан банд. Қишда ис-
сиқ, ёзда салқин хонада меҳнат қиладиган 
ҳунарли аёл терлаб-пишиб далага чиқар-
миди?

...Гапнинг сираси, бугун вилоят аҳли 
чин маънода тадбиркорга айланган. Одам-
ларнинг онги ўзгарган, эртанги кунига 
ишончи ортган, бугунги кунидан рози бў-
либ, эртаси бундан-да яхши бўлиши учун 
тинимсиз саъй-ҳаракатда. Давлат раҳбари 
таъкидлаган «Андижон вилояти кечаги 
Андижон эмас» деган эътироф замирида 
шу юрт одамларининг катта меҳнатлари, 
бунёдкорлик фазилатлари мужассам.

нурилло нЎЪМонов
«ISHONCH»

онГ ЎЗГарГан, 
ИШОНЧ ОРТГАН
Президентимизнинг андижон вилоятига 

ташрифидан кейинги ўйлар

Ўтган йиллардаги 
энг катта ютуқлар-
дан бири тадбиркор-
ларимизда онг ўз-
гарди, ишонч ортди. 
Бугун улар рақо-
батбардош бўлиб, 
 дунёга чиқяпти. Бу-
лар ҳам фаолиятини 
оддий ишдан, маҳал-
ладан бошлаган. 
Бош қалар ҳам шун-
дай қилса бўлади.

Шавкат МиРзиЁев

2024-yil 1-FeVRAl, 
pAyShANBA
№ 16 (4924) 3Ishonch

Пул сўраганларга бош ҳисобчимиз «Раҳ-
бар ўзгаргандан кейин банк ҳужжатлари, 
муҳр ва имзолар ҳам ўзгаради, энди ҳамма-
сини янги йилдан кейин оласизлар», дея 
турли баҳоналарни пеш қилди. Унинг гапи 
рост ёки ёлғонлигини биз қайдан биламиз!?

Давлат бюджети маблағларидан фойда-
ланадиган бирорта корхона ёки ташкилотда 
кутилмаганда бошлиқ ўзгариб қолса, ходим-
ларга берилиши лозим бўлган иш ҳақи, муко-
фот ва таътил пуллари, моддий ёрдам ҳамда 

бошқа тўловларни амалга оши-
риш қанча муддатга тўхтатилади? 
Бир гап билан айтганда раҳбар-
нинг ўзгариши муносабати билан 
ходимларнинг иш ҳақи ёки бошқа 
тўловларни ололмаслиги уларнинг 
ҳуқуқлари бузилишига олиб кел-
майдими?

Муҳаббат МАНСУРОВА
Навоий вилояти

Марказнинг спорт зали ҳам бор бўлиб, бир вақтлар у жуда гав-
жум эди. Ходимлар ва даволанувчилардан ташқари кўпгина спорт 

тўгараклари аъзолари ҳам залда машғулот ўтказишарди. Бироқ бу-
гунга келиб, зал таъмирталаб, поллари чириб, ачинарли ҳолга ке-
либ қолган.

Спортга, хусусан, оммавий спортга катта эътибор берилаётган 
бир пайтда зални таъмирлаш, ундан унумли фойдаланиш давр та-
лабидир. Шундай экан, Қашқадарё вилояти ногиронларни реабили-
тация қилиш марказининг спорт зали қачон таъмирланади? Бу бо-
рада кимдир чора-тадбир ишлаб чиқяптими? 

Бахтиёр АКМАЛОВ
Қарши шаҳри

Жумладан, ўтган йилнинг охирида Марк Цукерберг
 Гавайи оролида жойлашган фермаси остига энергия 

ва озиқ-овқат манбалари ҳамда ўта зирҳли эшикларга 
эга ерости бункери қургани маълум бўлди.

Amazon асосчиси Жефф Безос ҳам Маямидаги 
Индиан-Крик оролидан 79 миллион долларга уй сотиб 

олиб, у ерга расман кўчиб ўтишини маълум қилди. 
Яна бир америкалик бизнесмен Фрэнк Вандерслот 

Калифорния штати Зук шаҳарчасида 2 минг 
гектарлик фермани 51 миллион долларга сотиб олиб, 
у ерда худди шундай бошпана қургани айтилмоқда. 
Шунингдек, OpenAI компанияси бош директори Сэм 

Альтман ҳамда PayPal ҳаммуассиси Питер Тиль 
ОАВдаги чиқишларида ядровий уруш эҳтимоли юзага 

келиши билан Янги Зеландиядаги мулкларига
яшириниш режаси борлиги ҳақида сўз очган.

Баъзи маълумотларга кўра, америкаликлар 2022 
йилнинг апрелидан 2023 йилнинг мос давригача 
чекка ҳудудлардаги бошпаналар учун 11 миллиард 
доллар сарфлашган. 

Одатда, бункерлар атом бомбалари ёки катта уруш-
лардан ҳимояланиш учун қурилади. Демак, одамлар 
яқин келажакдан жиддий хавотирда.  

Ҳақиқатан ҳам, дунёдаги вазият қалтис тус ол-
моқда. Бир томондан Россия-Украина, бошқа тараф-
дан Исроил-Ғазо уруши, яна Шимолий ва Жанубий 
Корея ўртасидаги зиддиятлар... 

Россия раҳбари Владимир Путин 2018 йили журна-
лист Владимир Соловьёвнинг «Жаҳон тартиби – 2018» 
фильми учун берган интервьюсида Россия ядро қуро-
лини жавоб-қарши зарба сифатида қўллаши мумкин-
лигини айтар экан, «...кимдир Россияни йўқ қилиш 
ҳақида қарор қабул қилса, Россия ҳам бунга жавоб бе-
ришга ҳақли бўлади. Аммо Россия фуқароси ва ушбу 
давлат раҳбари сифатида савол бермоқчиман: агар 
 дунёда Россия бўлмаса, бундай дунёнинг бизга нима 
кераги бор?» деган эди.

Владимир Путин, шунингдек, ўша йилнинг 1 март 
куни Федерал мажлисга мурожаати чоғида иккита 
янги жанговар ракетани намойиш этганди. Ўшанда 
ҳам у Россия ўз иттифоқчиларига ёки ўзига таҳдид се-
зилса, Россия ядро қуроли қўллашдан қайтмаслигини 
маълум қилганди. 

«Бизни ядровий қуролни қўллашга мажбурлай 

олувчи икки сабаб бор: ядровий қу-
рол қўллаган ҳолда ёки оддий 
қурол билан Россияга ҳу-
жум қилиш. Оддий қу-
рол қўлланган ҳолда 
ҳужум вазиятида 
Россия мав-
ж у д л и г и г а 
таҳдид бўл-
с а г и н а 
ядровий 
қ у р о л 
қ ў л -

ланади. Жавобимиз ўта ёмон оқибатларга эга бўлади», 
дея ваъда берган эди у.

Демак, ҳозирги хавотирлар бежиз эмас. Ҳар ҳолда, 
бойлар ниманидир биладики, бор бойлигини бункер 
қуришга сарфлашяпти. 

Мавзу юзасидан сиёсатшунос Камолиддин Рабби-
мов билан суҳбатлашдик. Унинг таъкидлашича, ор-
тиқча хавотирга ўрин йўқ.

– Иккинчи жаҳон урушидан сўнг салкам ярим аср-
лик, яъни қирқ йилдан ортиқ муддат совуқ уруш даври 
бўлди, – дейди Камолиддин Раббимов. – Ўша вақт-
ларда энг катта таҳдид икки қудратли давлат – СССР 
ва АҚШнинг ядровий тўқнашуви эҳтимоли эди. Ва 
икки тараф ҳам мана шу тўқнашув содир бўлмаслиги 

йўлида барча воситаларни, имкони-
ятларни ишга солди.

Мана, совет иттифоқи 
қулаганига ҳам 30 

йилдан ортиқ вақт 
ўтди. Бугунги 

кунда дунё-
нинг энг ге-

гемон дав-
латлари 

– АҚШ, 
Р о с -

с и я , 

Хитой ўртасидаги муносабатлар бугунгидек 
босқичга чиқмаган эди. Украинага Россия бостириб 
кирган бир ҳолатда коллектив ғарб ёки АҚШ Росси-
яни тезда мағлуб қилиш учун Украинага катта қу-
рол-яроғ беришга қўрқяпти. Сабаби, Россия – ядро-
вий қудрат, салоҳият дегани. Ва агарки, бу давлат 
урушда мағлуб бўладиган ёки қалтис бир вази-
ятга тушиб қолгудек бўлса, ўзининг тактик, стра-
тегик ядро қуролини ишлатиш билан таҳдид қила 
бошлайди. Бундай баёнотларни тез-тез эшитяпмиз 
ҳам.

 Мана шу ҳолатдан келиб чиқиб хулоса қиладиган 
бўлсак, бундан биринчи галда дунё миллиардерлари 
хабар топади. Бинобарин, бой ва салоҳиятли одам-

ларда ҳамиша бошқаларга нисбатан кўпроқ маълу-
мотлар бўлади.

Бир томондан, олигархларда маълумотлар кўп, ик-
кинчи тарафдан, молиявий ва бошқа ресурслар мав-
жуд. Шундан келиб чиқиб, улар ерости бункерлари 
қуришга киришиб кетган бўлиши мумкин.

Умуман олганда, қалтис вазият бироз ортда қолди, 
десак ҳам бўлади. Чунки Россиянинг Украинага 
 бостириб кирганидан кейинги олти ой жуда хаво-
тирли давр эди. 

Назаримда, ҳозир нафақат Россия, балки дунёнинг 
бошқа давлатлари ҳам ядровий қурол ишлатиши эҳти-
моли 2022 йилга нисбатан бироз пастроқ.

Лекин кейинги ўн йилликларда қудратли давлат-
лар ўртасида геосиёсий кураш янада кескинлашади. 
Ҳозир глобал ҳокимият учун кураш янги авж нуқта-
сига чиқмоқда.

Хусусан, Хитой бугун иккинчи қудрат ва у билан яқин 
ўн йиллар ичида АҚШнинг ҳарбий тўқнашуви потенциа-
 ли ошиб бораётир. Демак, 2026-2030 йиллар ўрталарида 
икки давлат ўртасида уруш бўлиши эҳтимоли йўқ эмас.

Агар мана шундай вазият юзага келса, дунё 
миллиар дерлари қураётган ерости бункерлари уларга 
керак бўлади. Кишига умид берадиган ҳолат шуки, ҳо-
зирча дунё бундай хатарли нуқтани кесиб ўтгани йўқ.

Сиёсатшуноснинг фикрларида 
жон бор. Машҳур ва бой кишилар-
нинг хавфсизлик масаласига жид-
дий эътибор бераётгани бежиз 
эмас. Уларнинг хавотири ўринли 
ёки ўринсиз эканини эса вақт кўр-
сатади. Ҳар не бўлганда ҳам, биз-
нинг тилагимиз ва истагимиз 
битта: дунёнинг қай бурчаги, қай 
нуқтасида бўлмасин, тинчлик-хо-
тиржамлик ҳукм сурсин. Урушлар 
барҳам топсин. Одамлар бахтли ва 
фаровон ҳаёт кечирсин.

Сўнгги пайтларда дунёнинг кўплаб нашрлари олигархлар пулларини 
шахсий ороллар сотиб олиш ва «қора кунлар» учун бункер 

қуришга сарфлаётгани ҳақида ёзишмоқда.

дунёга 

ЯдРО уРуШИ ХаВФ сОлЯптИмИ? 

Ғуломжон 
МИРАҲМЕДОВ
«ISHONCH»

Нуқтаи назар

РадаРлаР «ҚОпҚОн» 
ВаЗИФасИнИ БаЖаРмОҚдамИ?

Гап йўлларга ўрнатилган радарлар ҳақида кетар экан, бир жиҳат кўплаб 
ҳайдовчиларни ўйлантириб қўяётгани рост. Мисол учун, олдинда радар бор-
лигидан огоҳлантирувчи белги ўрнатилган. Аммо ўша ҳудудда тезлик соа-
тига неча километрдан ошмаслиги кўрсатилмаган. Яъни соатига 60 км.ми, 
70 км.ми аниқ билмайсиз. Жумладан, Қўқон шаҳридан то Фарғона шаҳригача 
бўлган масофа деярли 100 км.ни ташкил этади. Бироқ радар белгиси ўрна-
тилган бирорта жойда юқори тезлик чегараси кўрсатилмаган. 

Тошкент вилояти Бўстонлиқ тумани «Чорвоқ» дам олиш маскани томонга 
юрсангиз, ҳар бир радар белгисига юқори тезлик чегараси аниқ қилиб кўрса-
тиб қўйилган. Ва шунга монанд йўлларда ҳаракатланаверасиз.

Бу эса ўз-ўзидан савол келтириб чиқаради: Фарғонада нега радар белгиси 
ўрнатилган жойга юқори тезлик чегараси кўрсатилмаган? Ёки радарлар 
фақат «қопқон» вазифасини бажармоқдами?

Давронбек ДЕҲҚОНОВ
Данғара тумани

Бугун йўлларда
 қоидабузарликларни қайд 
этувчи радарлар шу қадар 

кўпайганки, ҳайдовчиларни, 
гарчи қоидани бузмаса ҳам, 

«Ишқилиб радарга тушиб 
қолмадимми?», деган ўй 
босадиган бўлиб қолган. 

Фарғона
вилояти

Фарғона вилояти 
Ички ишлар бошқармасига!

Қарши шаҳрида жойлашган вилоят ногиронларни реабили-
тация қилиш марказида йил давомида кўплаб ногиронлар 

саломатлигини тиклаб, имтиёзли дам олишади.

Соғлиқни сақлаш вазирлигига!

спОРт ЗалИ Яна 
гаВЖумлаШадИмИ?

Жавобини  кутаётган  саволлар Қашқадарё
вилояти

Аммо бундай имкониятдан қиш-
лоқларда яшовчи аҳоли бебаҳра қол-
япти. Олис чекка ҳудудларни қўя ту-
райлик, ҳатто туман марказларини 
катта шаҳарлар билан боғловчи йўл-
ларда ҳам замондан ортда қолган авто-
буслар ҳаракатланаётганига нима дей-
сиз?

Масалан, Пахтачи, Қўшработ, Нар-
пай, Нуробод, Каттақўрғон ва бошқа қа-
тор туманларда ҳаракатланаётган авто-
уловларнинг аксар қисми ўз муддатла-
рини ўтаб бўлган транспорт воситаси 
саналади.

Аслини олганда жамоат транспор-

тининг қулайлик жиҳатлари кўп. Энг 
аввало, йўлкира устидан назорат ўрна-
тилади. Қолаверса, шахсий транспорт 
воситаларида кундан-кунга ўрлаб бо-
раётган нарх жиловланади. Ошиб бо-
раётган тирбандликларга ҳам барҳам 
берилиб, бюджетга салмоқли тушум 
бўларди.

Айтмоқчи бўлганимиз, туман йўна-
лишларига ҳам замонавий автобус-
лар қатновини йўлга қўйиш мумкин-
ми-йўқми?

Илҳомиддин РУСТАМОВ
Каттақўрғон шаҳри

 XX аср бошларида юртимиздан етишиб чиққан, мақом ва 
мумтоз ашулалари билан машҳур бўлган ҳофизлар Мулла 
Тўйчи Тошмуҳаммедов, Ҳожи Абдулазиз Абдурасулов, домла 
Ҳалим Ибодов, Содирхон ҳофиз Бобошарипов, Юнус Ража-
бий, Муҳиддин Қори Ёқубов, Тамарахоним, Ҳалима Носирова, 
Жўрахон Султонов, Маъмуржон Узоқов, Саодат Қобулова, Бо-
бораҳим Мирзаев, Ҳожихон Болтаев, XX асрнинг 1950-1970 
йиллардан кейин танилган қатор ҳофизларни бугунги ёшлар 
қандай ва қачон танийдилар?

 Фарзандларни миллий қадриятларга ҳурмат руҳида тарбия-
лашга ҳамма шароитлар етарли бўлган бизнинг юртда амалий 
ишларга ўтиш фурсати етмадими?

Абдураҳим СУЛТОНОВ
 Гулистон шаҳри

Транспорт вазирлигига!Самарқанд
вилояти

ҚИШлОҚҚа ҚаЧОн ЗамОнаВИЙ 
аВтОБус КЕладИ?

Мамлакатимизнинг йирик шаҳарларида замонавий автобуслар қатнови 
кенг йўлга қўйилди. Ҳар жиҳатдан қулай, шинам транспорт воситаси йўловчилар

 манзилини яқин қилиш баробарида экологик муҳит мусаффолигига
 ҳам ҳисса қўшмоқда.

Мактабгача ва мактаб таълими вазирлигига!Сирдарё
вилояти

амалИЙ ИШга ЎтИШ ВаҚтИ КЕлмадИмИ?
 Бугунги ёшлар миллий мусиқаларни, мумтоз қўшиқларни эшитишмайди. Сабаби, улар ўзбек миллий-мумтоз ашула ижро-

чилиги йўналишида ўзларидан бебаҳо ижрочилик мактаблари қолдирган устоз санъаткорларнинг ҳаёти ва ижодий фаоли-
ятидан бехабар. Ҳофизларнинг ашулаларини тушуниб, мусиқани теран англашмайди. Озарбайжонда шифокор мақом айта 

олади. Қурувчи тор чала олади. Чунки мактабларда мақом ўргатилади. Уларда ҳар ким хонандалик, созандалик касбини 
эгаллаши шарт эмас. Аммо мақомларни куйлай оладилар, мусиқа асбобларини чала биладилар, зукко таҳлил қила олишади. 

Адлия вазирлигига!Навоий
вилояти

БОШ ҲИсОБЧИ БИЗнИ алдамаганмИКан?
2023 йилнинг сўнгги кунларида муассасамизда раҳбар алмашди. Янги келган

 раҳбар бизга на иш ҳақимизни, на байрам учун мукофотимизни берди.

NIGOH Har kimdan kengash oldim, har kimdan fikr oʼrgandim: qaysi biri 
foydaliroq boʼlsa, uni koʼngil xazinasida saqlab, ishlata bildim.

аmir Temur

KO‘zGu Har bir odam nimadir bajarmoq uchun dunyoga keladi. 
Yer yuzida yashab yurgan har bir insonning hayotda o‘z vazifasi bor.

   Ernest  Xeminguey

Ўзбекистон касаба уюшмалари Федера-
цияси томонидан ҳар йили «Бутунжаҳон 
меҳнатни муҳофаза қилиш куни» арафа-
сида ишлаб чиқариш ва ноишлаб чиқариш 
тармоқлари ўртасида «Энг яхши ташки-
лот», «Энг яхши касаба уюшма қўмита-
си», «Энг яхши меҳнат муҳофазаси бўйича 
вакил» ва «Энг яхши меҳнат муҳофазаси 
бўйича ёш мутахассис» каби тўртта номи-
нация бўйича республика кўрик-танлови 
якунлари ўтказилади.

кўрик-танлов уч босқичда ўткази-
лади.

биринчи босқич февраль ойида бош-
ланган ва ҳудудларда фаолият юритаётган 
ташкилотлар, бошланғич касаба уюшма 
ташкилотлари, меҳнатни муҳофаза қилиш 
бўйича вакиллар, 35  ёшгача бўлган ёш 
меҳнатни муҳофаза қилиш мутахассислари 
ўртасида ўтказилмоқда. Биринчи босқичга 
ҳудудий комиссиялар якун ясайди. Танлов 
якунига кўра, 3-ўрин учун – республикада 
белгиланган базавий ҳисоблаш миқдори-
нинг 4 баробаригача, 2-ўрин учун 6 бароба-
ригача, 1-ўрин учун – 8 баробаригача қим-
матбаҳо совғалар ва диплом топширилиб, 
ҳужжатлари тармоқ босқичида иштирок 
этиш учун юборилади.

иккинчи босқич касаба уюшмалари 
Республика кенгашлари ташкилотлари 
ўртасида ўтказилади, унда ҳар бир ҳудуд-
нинг энг яхши ташкилоти, бошланғич ка-
саба уюшма ташкилоти, меҳнатни муҳофа-
за қилиш вакиллари ва меҳнатни муҳофаза 
қилиш бўйича ёш мутахассислар иштирок 
этади. Тармоқ касаба уюшмалари Респуб-
лика кенгаши комиссияси томонидан ик-
кинчи босқич якунланади. Танлов якунига 
кўра, 3-ўрин учун – республикада белги-
ланган базавий ҳисоблаш миқдорининг 8 
баробаригача, 2-ўрин учун 10 баробарига-
ча, 1-ўрин учун – 12 баробаригача қиммат-
баҳо совғалар ва диплом топширилиб, ҳуж-
жатлари тармоқ босқичида иштирок этиш 
учун юборилади.

учинчи босқичда тармоқ Республика 
кенгашлари ва Федерациянинг ҳудудий 
кенгашлари меҳнатни муҳофаза қилиш 
бўйича мутахассислари иштирок этади. Ҳар 
йили 1 августгача Федерация комиссия си 
томонидан натижалар сарҳисоб қилиниб, 
учинчи босқичга якун ясалади.

Унда икки нафар, яъни, тармоқ Респуб-
лика кенгаши ва Федерациянинг ҳудудий 
кенгашидан ғолиб аниқланади.

Натижаларга кўра ғолиблар республи-
када белгиланган базавий ҳисоблаш миқ-
дорининг 25 бараваригача бўлган миқдор-
да Федерациянинг қимматбаҳо совғалари 
билан тақдирланадилар.

Унда тизимдаги бошланғич касаба уюш-
ма ташкилотларида амалга оширилган 
ижобий кўрсаткичлар учун икки нафар, 
яъни, тармоқ Республика кенгаши ва Фе-
дерациянинг ҳудудий кенгашидан ғолиб 
аниқланади. 

Якуний босқич ғолиблари 11 ноябрь – 
касаба уюшмалари кунида тақдирланади 
ва алоҳида эътироф этилади.

Кўрик-танловда қатнашиш тўғрисида 
иш берувчи ва касаба уюшма қўмитаси-
нинг қўшма қарори қабул қилинади. Маъ-
лумотларни баҳолаш ва таҳлил қилишда 
ташкилотларнинг ўтган йилги натижала-
ридан фойдаланилади. Масалан, фаолият 
баҳоланаётган йил давомида ишлаб чиқа-
ришда бахтсиз ҳодиса юз берган бўлса, 
кўрик-танлов қатнашчиси энг яхши ташки-
лот номинацияси бўйича кўрик-танловга 
қўйилмайди.

Шу билан бир қаторда, «Энг яхши ка-
саба уюшма қўмитаси», «Энг яхши меҳнат 
муҳофазаси бўйича вакил» ва «Энг яхши 
меҳнат муҳофазаси бўйича ёш мутахас-
сис» номинациялари бўйича кўрик-танлов 
қатнашчиси кўрсаткичларини баҳолашда, 
олган баллари гуруҳий ва ўлим билан туга-
ган бахтсиз ҳодиса учун 50 фоизга, оқиба-
ти оғир бахтсиз ҳодиса юз бергани учун 30 
фоизга камайтирилади.

Кўрик-танлов ўтказиш давомида қуйи-
дагилар кўриб чиқилади:

ташкилотда меҳнатни муҳофаза қилиш-
ни бошқариш тизими мавжудлиги ҳамда 
меҳнат муҳофазаси ва хавфсизлиги тизи-
мининг қонун ҳужжатларига мувофиқли-
ги;

ходимларга меҳнатни муҳофаза қилиш 
ҳамда ишларни хавфсиз олиб боришга 
доир нормалар, қоидалар ва йўриқномалар 
талаблари бўйича йўл-йўриқлар берилга-
ни, уларнинг ўқитилгани ва билимлари си-
налгани;

меҳнат шароитлари ноқулай ишларда 
банд бўлган ходимларнинг белгиланган 
нормалар бўйича сут (шунга тенг бўлган 
бошқа озиқ-овқат маҳсулотлари), даво-
лаш-профилактика озиқ-овқати, газлан-
ган тузли сув (иссиқ цехларда ишлов-
чилар учун), махсус кийим-бош, махсус 
пойабзал ҳамда бошқа шахсий ҳимоя ва 
гигиена воситалари билан бепул таъмин-
лангани;

иш ўринларининг меҳнат шароитлари 
бўйича аттестациядан ўтказилгани;

меҳнат шароити оғир, зарарли ва хавф-
ли ишларда банд бўлган ходимлар, шу-
нингдек, ходимларнинг айрим тоифалари 
(аёллар, ўн саккиз ёшдан кичик бўлган 
шахслар, меҳнат қобилияти чекланган 

шахслар) учун меҳнатни муҳофаза қилиш 
талабларига риоя этилиши;

ходимларнинг дастлабки тарзда 
(ишга кираётганда) ва даврий (меҳнат 
фаолияти давомида) тиббий кўриклар-
дан ўтказилиши;

ишлаб чиқаришдаги бахтсиз ҳодисалар 
ва касб касалликларининг олдини олиш 
бўйича профилактик чора-тадбирларнинг 
амалга оширилиши;

иш берувчининг фуқаролик жавобгар-
лиги мажбурий суғурта қилингани; 

ишлаб чиқаришдаги бахтсиз ҳодисалар 
ва касб касалликлари туфайли ходимлар-
га етказилган зарарнинг иш берувчилар 
ёки суғурта компаниялари томонидан ўз 
вақтида ва тўғри тўланиши; 

меҳнат муҳофазаси бўйича вакиллар 
томонидан жамоатчилик назорати бўйича 
олиб борилаётган ишлар;

меҳнат муҳофазаси бўйича комиссия-
лар фаолияти;

жамоа шартномаларида белгиланган 
меҳнатни муҳофаза қилишга оид талаблар.

Танловда иштирок этиш учун Федера-
ция комиссиясига тармоқ ва ҳудудий каса-
ба уюшма ташкилотлари тизимига кирув-
чи ташкилотларда амалга оширилган ижо-
бий кўрсаткичлар акс эттирилган тегишли 
ҳужжатлар тақдим этилади.

Танлов иштирокчилари тақдим этилган 
ҳужжатларнинг тўлиқлиги ва ҳаққонийли-
ги учун жавобгардирлар.

Тақдим этилган ҳужжатларнинг 
ҳақиқийлигини баҳолаш мақсадида ко-
миссия аъзолари ташкилотларга ташриф 
буюриши ва қўшимча маълумотларни 
сўрашлари мумкин.

Танлов жараёнида иштирокчилар то-
монидан тақдим этилган ҳужжатлар-
да нотўғри маълумотлар киритилгани 
аниқланса, ташкилот, касаба уюшма қў-
митаси, меҳнатни муҳофаза қилиш бўйича 
вакил, меҳнатни муҳофаза қилиш бўйича 
ёш мутахассис, тармоқ касаба уюшмалари 
Республика кенгашлари ва Федерациянинг 
ҳудудий кенгашлари мазкур кўрик-танлов-
га қўйилмайди.

Юқоридагиларни инобатга олган ҳолда, 
барча бошланғич касаба уюшма ташкилот-
ларини кўрик-танловда иштирок этишга 
таклиф этамиз.

Умид қиламизки, сизнинг меҳнат муҳо-
фазасига қўшган ҳиссангиз жамият, таш-
килотингиз ва ходимларингиз учун фойда 
келтиради.

Ўзбекистон касаба уюшмалари 
Федерацияси аппаратининг

Меҳнатни муҳофаза қилиш бўлими

Аввало, мен  шундай забар-
даст шоир билан бирга бир мак-
табда ўқиб, ёшлик давримиз-
дан бирга ўсиб-улғайганим, 
бирга ижод қилганим учун, ада-
биёт фидойиси, давримизнинг 
оташқалб шоири бўлган инсон 
билан дўст, замондош, ҳамкор 
ва елкадош бўлганимдан фахр-
ланаман.

Болалигимизда  ким билан 
яқин дўст бўлишни хоҳласак, 
жимжилоқ бармоғимизни тутиб, 
«Кел, охиригача  жўра бўлай-
лик», дея  дўстлигимизни бар-
моқлар орқали муҳрлаб қўяр-
дик.  

Хотира уйғонса гўзал, дейи-
шади... 

Бизнинг дўстлигимиз, қо-
лаверса, ижодий ҳамкорлиги-
миз азим Тошкентда  яна давом 
этди. Тошкент давлат универси-
тетининг журналистика факуль-
тетида таҳсил олиб, шоир бўл-
ган Азим Суюннинг заҳматли 
меҳнати давлатимиз томонидан 
юксак эътироф этилди. У Ўзбе-
кистонда хизмат кўрсатган ма-
даният ходими унвонига, Чўл-
пон номидаги биринчи халқаро 
мукофот совриндорига айланди.

1985 йилда  Ўзбекистон Ёзув-
чилар уюшмаси қошида «Турон 
чечаги» дастаси тузилиб, унга 
мени бадиий раҳбар этиб тайин-
лашди. Бадиий дастамизнинг 
асосий фаолияти халқ хўжали-
гининг барча жабҳаларида жав-
лон уриб хизмат қилаётган юрт-
дошларимиз ҳузурига бориб, 
«Шеър ва қўшиқ кечаси» тадбир-
лари ўтказишдан иборат эди. 

Мазкур тадбирларда шоир 
дўстим баралла овозда, бутун 
вужуди ила ҳайқириб шеърлар 
ўқиб, мухлислар, томошабинлар 
олқишига сазовор бўлар эди. 
Тадбирлар республикамизнинг 
барча вилоятларида, асосан кат-

та-катта стадионларда ташкил 
қилинар эди.  Деярли барча ке-
чаларда Азим Суюн фаол ишти-
рок этарди.

 Шоирнинг ҳаёт ва ижод йў-
лига назар ташлайдиган бўлсак, 
у адабиётга етмишинчи йил-
ларда кириб келди. Ўз ижодида 
бетакрор, эсда қоларли тимсол-
лар яратиб, мухлислар эътибо-
рини қозонди. 

У жиддий ва ажойиб истеъ-
дод соҳиби эди. Сўнгги пайт-
ларда енгил-елпи шеърлар 
кўпайиб кетаётгани сир эмас. 
Азим Суюнни шоир сифатида 
ташвишга соладиган ғоят муҳим 
нарса бундай «шеърлар»нинг 
ортида муҳаббат масаласига 
жуда енгилтаклик билан қараш, 
севги ва садоқат тушунчалари-

нинг муқаддаслигини чуқур анг-
ламаслик ҳолатлари авж олаёт-
гани эди. Шунинг учун ҳам у 
ижод илинжида шеър битган 
ва битаётган ҳар бир қалам аҳ-
лига қарата: «Ҳақиқий шоир ўз 
 қадрини ҳам, сўз қадрини ҳам 
билиши керак. Чинакам шоир 
ҳузурини ўйлаб, ҳозири учун 
яшамайди, у мангуликка дахл-
дор шеърлар яратади», дейиш-
дан чарчамасди.                

Дўстим қаламига мансуб она 
Ватанга садоқат, табиат, дўст-
лик, мардлик, муҳаббат мавзу-
ларидаги «Ўзбекман», «Андиз»,  
«Тоғларга олиб кетаман» каби 
бир қатор шеърларига мусиқа 
басталаб, ижро этганман. У би-
лан ҳамюртларимизнинг яхши 
кунларида ҳам елкадош бўлиб 

хизматларда бўлардик.  Учрашув-
ларга, тўй-ҳашамларга боргани-
мизда дарров мухлислар қуршаб 
олишарди. Шунда у уларга қа-
рата «Жаҳонни титратган шоир 
ким?», дея мурожаат қиларди. 

Мухлислар «Азим Суюн!», 
дея жавоб қайтаришганида, 
 дўстим менга қараб: «Кўрдин-
гизми, Бахтиёрхон, ким билан 
бирга юрганингизни?», деб ҳа-
зиллашиб қўярди. Бундай фахр-
ланишига асос бор эди, чунки 
шоир дўстим Жаҳон шоирлар 
уюшмаси аъзоси ҳам эди.

Бугунга қадар Азим Суюн 
ижоди ва ҳаёти ҳақида кўплаб 
мақолалар, китоблар, эсдалик-
лар тақдимоти бўлиб ўтган, кўр-
сатувлар ҳамда ижодий учра-
шувлар ўтказиб келинган ва ҳо-
зир ҳам ушбу анъана давом этиб 
келмоқда.

«Ҳақиқий шоирнинг
қабри бўлмайди,

юракка кўмилар
асл шоирлар», 

дейишади-ку?!
Дарҳақиқат, шундай. Чунки 

дўстим Азим Суюн ҳам ана шун-
дай шоирлардан бири, уни ҳар 
биримиз юрагимизга кўмиб қўй-
ганмиз. Ҳар сафар шоирнинг 
шеърларини ўқиганимизда, 
унинг ҳаёт эканлигига яна бир 
бор ишонгимиз келаверади. 

Дўстимни эслаб, хотирлаб, 
дил кечинмаларимни қоғозга 
туширдим, шояд дўстимнинг 
руҳлари шод бўлса... 

 Мухтасар қилиб айтганда, 
дўстим Азим Суюн  содда, са-
мимий, қалби гўзал инсон эди, 
қисқа умр кечирди, аммо орти-
дан абадий яшайдиган мерос 
қолдирди. 

бахтиёр ХолХЎЖаев,
Ўзбекистонда хизмат 

кўрсатган артист

охирги вақтларда Тошкент шаҳри ҳавоси 
бот-бот ифлосланмоқда. оқибатда,

кўчада юриш, уй ҳавосини ўзгартириш 
хавфли бўлиб қолмоқда. Чунки деразани бир 
дақиқага очсангиз ҳам, токча усти чанг билан 

қопланади. Ўша дамда шамол эсиб қолса, 
хонани чанг босади.

Хонаки гуллар эса нафақат чиройли, 
балки фойдали ҳамдир. Улар ҳам кў-
чадаги дарахтлар сингари кислород 
ишлаб чиқаради. Бу эса хонадонда ўзига 
хос муҳит яратади. Шундай экан, уйин
гизни кислородга бой хонаки гуллар би-
лан тўлдиринг ва тоза ҳаводан мириқиб 
нафас олинг. Бунинг учун қуйидаги гул-
лардан фойдаланишга ҳаракат қилинг. 

Хлорофитум – энг оддий хонаки гул-
ларидан бири. У кўп кис-
лород чиқарувчи ва ҳа-
вони тозаловчи ажойиб 
восита ҳисобланади. 
Формалдегид, газ ок-
сиди, зарарли бактери-
ялар ва бошқа ифлослан-
тирувчи моддаларни са-
марали зарарсизлантиради.

алое вера – тунда кислород чиқариш 
бўйича рекордчи саналади. 

Кўплаб бошқа гуллар 
қуёш ботгандан сўнг кис-
лород истеъмол қилса, 
алое уни ишлаб чиқа-
ришда давом этаверади. 

Бундан ташқари, совуққа 
қарши курашишда ёрдам 

беради.
орхидея – ушбу тропик гул ҳар қан-

дай уй учун гўзал безак дир. Қолаверса, 
худди алое каби кечаси 
кислород чиқариши би-
лан ажралиб туради. 
Уни ётоқхонадаги де-
раза токчасига жой-
лаштириб қўйсангиз, 
ўзингиз учун бутун йил 
давомида соғлом уйқуни 
кафолатлайсиз. Орхидея, 
шунинг дек, ксилен ҳавосини тозалаб, 
хонада соғлом муҳит барқарорлигини 
таъминлайди.

Фикус – алое ва орхидеядан фарқли 
ўлароқ, кечаси кислородни ўзлашти-

ради. Шу боис уни ётоқхо-
нага жойлаштириш тав-

сия этилмайди. Аммо 
кун давомида ўзидан 
кўп миқдорда кислород 
чиқаришидан ташқари, 
ифлосланиш билан ҳам 

яхши курашади. Кўчадан 
кирадиган чангни ушлаб қо-

лиши учун дераза ёнига фикус билан 
бирга ям-яшил гулларни қўйиш ҳам фой-
дадан холи бўлмайди.

гербера – кўзни қувонтирадиган чи-
ройли гулларга эга ўсим-
лик. Ҳавони бензолдан 
самарали тозалайди. 
Шунга кўра, уни ишлаб 
чиқариш саноати ри-
вожланаётган шаҳар-
ларда етиштириш тав-
сия этилади. Бу гул за-
рарли бензол ва карбонат 
ангидридни алмаштириш учун ўзидан 
фаол равишда кислород чиқаради.

айви – аксарият кишилар ўз уйла-
рига печак қўйишади ва тўғри 

қилишади. Мини ток сиз 
нафас олаётган ҳавони 
тозалайди. Айви одатда 
сиёҳ, бўёқ ва турли 
ювиш воситалари тар-
кибида мавжуд бензол-

 ни парчалайди. Биноба-
рин, уни хонадонингизга 

жойлаштирсангиз, тоза ҳаводан нафас 
оласиз.

Таклифларимиз сизга маъқул бўлса, 
тезда улардан фойдаланиб, хонадо-
нингизни кислородга тўлдиринг. Оила 
 аъзоларингиз билан бирга унга  тўйинган 
тоза ҳаводан тўйиб-тўйиб нафас олинг.

раъно МаҲкаМова
тайёрлади

Табиат ва инсон

ХонадонинГиЗни 
КиСлородГа 
ТЎлдиринГ!

Хотира уйғонса, гўзалдир

ЮраККа КЎмилГан аСл шоир

забардаст, машҳур олиму уламолар, шоиру ёзувчилар ҳақида бирор 
нарса ёзишдан-да шарафлироқ, шу билан бирга, ўта масъулиятлироқ 

иш бўлмаса керак. Бундай иш, аввало, ўзингиз ва яқинларингизга ман-
зур бўлиши, энг муҳими, ёзганларингизда ўша инсоннинг барча фази-

лат ва хислатлари бор бўйи билан салобат тўкиб туриши керак. 

ЎЗБеКиСТон КаСаБа уЮшмалари ФедерациЯСининГ 
меҲнаТ муҲоФаЗаСи ва ХавФСиЗлиГи БЎйича 

жамоаТчилиК наЗораТини ТашКил эТиш ЮЗаСидан 
реСПуБлиКа КЎриК-Танлови

Кўрик-танлов давлат ва хўжалик бошқаруви органлари раҳбарлари, иш берувчилар ҳамда кенг жамоатчиликнинг 
эътиборини меҳнатни муҳофаза қилиш масалаларини ҳал этишга қаратиш, ишлаб чиқариш маданиятини юксалтириш, 
иш берувчи томонидан ходимларга соғлом ва хавфсиз меҳнат шароитлари яратилиши, шунингдек, меҳнат муҳофазаси 

тўғрисидаги қонун ҳужжатларига риоя этилиши устидан жамоатчилик назоратини амалга оширишда касаба уюшмалари 
фаолиятининг самарадорлигини ошириш мақсадида ўтказилади.

Ўзбекистон касаба уюшмалари Фе-
дерациясининг Самарқанд вилояти кен-
гаши жамоаси ҳамда тармоқ касаба 
уюшмалари жамоалари вилоят кенгаши 
муҳандиси Заит Турсуновга акаси 

Ҳошимхон турсунов
вафот этганлиги муносабати билан 
чуқур таъзия изҳор этади.

«AUTOMATIC SOLUTIONS» МЧЖ (СТИР: 309 766 
464) устав фонди 143 830 000 сўмдан 1 847 018 сўм 
52 тийинга камайтирилаётганини маълум қилади.

Талаблар Тошкент шаҳри, Сергели тумани, 
Дарёбўйи МФЙ, Дарёбўйи кўчаси, 184-уй манзили 
бўйича юборилиши мумкин.

Эълон


